
GOUVÈNÈ CUOMO ANONSE LWA KONT MOUN K AP VOYE MESAJ TÈKS PANDAN Y AP KONDI AP PRAN 
GWO MEZI SEVÈ KONT MOUN KI DISTRÈ PANDAN Y AP KONDI  

 
Depi mwa jiyè, prèske 119,000 Chofè te Pran Kontravansyon Poutèt yo Te Itilize Aparèy Pòtatif 

 
Jodi a, Gouvènè Andrew M. Cuomo te anonse akòz nouvo lwa ki sevè pou anpeche moun yo distrè 
pandan y ap kondi, ofisyèl lapolis yo te bay 118,757 kontravansyon depi mwa jiyè 2011 poutèt yo te 
itilize aparèy elektwonik pòtatif pandan yo t ap kondi. 
 
Gouvènè a te entwodui lwa a pou bay jarèt pou aplikasyon vyolasyon kont moun k ap voye mesaj tèks 
pandan y ap kondi nan mwa jen 2011, epitou li te siyen nouvo sanksyon yo pou fè yo vin lwa nan mwa 
jiyè 2011. Dapre lwa a, si yon moun ap itilize aparèy pòtatif elektwonik pandan l ap kondi, moun sa a fè 
yon vyolasyon primè prensip sikilasyon an, epitou lwa a bay lapolis pouvwa pou rete chofè yo sèlman 
poutèt yo angaje nan aktivite sa a. Answit, Gouvènè a te ogmante sanksyon pou moun k ap itilize telefòn 
selilè san yon aparèy men lib oswa yon aparèy pòtatif pandan y ap kondi ant de (2) ak twa (3) pwen sou 
lisans moun nan avèk chanjman nan règleman eta a. Ant 12 jiyè 2011 ak 7 fevriye 2012, Eta New York te 
bay 7,495 kontravansyon pou moun ki t ap voye mesaj tèks pandan y ap kondi, ak 111,262 
kontravansyon pou moun ki te itilize yon aparèy elektwonik pòtatif pandan y ap kondi.  
 
Gouvènè Cuomo di konsa, “Voye tèks pandan w ap kondi se yon aktivite ki ilegal, epi li mete lavi 
Nouyòkè yo an danje toupatou nan eta a. Kontravansyon sa yo ta dwe voye yon mesaj aklè ba tout chofè 
yo: kite zye ou sou wout la ak men ou sou volan an. Mwen di Lapolis Eta a ak lapolis lokal la mèsi pou 
devouman yo pou asire sekirite moun eta New York.” 
 
Joseph A. D'Amico, Sipè-Entandan Lapolis Eta New York, di konsa, “Chif sa y pale pou tèt yo. Gouvènè a 
te konnen lwa sa a ta ka ede lapolis New York batay kont moun ki distrè pandan y ap kondi, epi li enpoze 
sanksyon ki pi grav pou moun ki vyole lalwa pou yo pa fè sa ankò. Li enpòtan pou lapolis kontinye vijilan 
nan aplikasyon lalwa pou yo kapab diminye kantite moun ki distrè pandan y ap kondi, epitou pou 
pwoteje chofè yo.” 

Barbara Fiala, Manm Komisyon Depatman Veyikil-a-Motè, di konsa, “Mwen vle bat bravo pou Gouvènè 
Cuomo poutèt li bay jarèt pou efò lapolis lè li konsidere moun k ap voye tèks mesaj pandan y ap kondi 
kòm yon vyolasyon primè. Depatman Veyikil-a-Motè ak Komite Sekirite Sikilasyon Gouvènè a toujou 
devwe pou misyon pou diminye kantite lanmò chofè yo lakòz l yo itilize telefòn selilè ak lè yo voye mesaj 
tèks pandan y ap kondi. Avèk plis pase 5,500 ka lanmò ak plis pase 440,000 chòk moun pran toupatou 
nan peyi a chak ane, nou konnen nou gen wout long pou fè pou non sèlman edike piblik ki pran volan an, 
men tou pou chanje konpòtman yo pandan y ap kondi.” 
 
Ant 1ye janvye 2011 ak 11 jiyè 2011, New York te bay 2,691 kontravansyon pou moun ki t ap voye mesaj 
tèks pandan yo t ap kondi. Depi 12 jiyè 2011, New York te bay 7,495 kontravansyon pou moun ki t ap 
voye mesaj tèks pandan yo t ap kondi.  

